N Inatsisartut

("-.‘. .\' . . VK .
< Aningaasaqarnermut Ataatsimiititaliaq
Finansudvalget

1

B,

s f_!i. 2 .'n
kll‘w yf)
=

Ullog/Dato: 13. november 2009
Jaor.: 01.31.06/09-00438

Aningaasaqarnermut Naalakkersuisoq

Aningaasagarnermut Ataatsimiititaliap suliaq nr. 01.31.06/09-00438 pillugu

sisamanngorner-mi ullog 12. november 2009-mi aalajangiinera pillugu
Naalakkersuisunut ilisimatitsineq

2. juni 2009-mi ginersinerup kingorna Naalakkersuisunngortitsinerup nassataanik
akisussaaf-feqarnerit allanngortinneqarnerat

Naalakkersuisut inassutigaat,

- kontomut pingaarnermut 30.01.01-mut, Isumaginninnermut Naalakkersuisoqarfimmi
allaffissornermut  tunngasumut, aningaasaliissutit 2009-mi  810.000  kr.-nik
amerlineqassasut

- kontomut pingaarnermut 34.01.01-mut, Peqqissutsimut Naalakkersuisoqarfimmi
allaffissornermut  tunngasumut, aningaasaliissutit 2009-mi  1.170.000 kr.-nik
amerlineqassasut

- kontomut pingaarnermut 77.01.01-mut Nunamut Namminermut, Pinngorti-tamut
Avatangiisinullu Naalakkersuisoqarfimmut tunngasumut, aningaasaliissutaasut 2009-
mi 2.262.000 kr.-nik amerlineqassasut

- kontomut pingaarnermut 20.05.31-mut, Kommunini aningaasartuutaanerusussanut
immikkoortitanut tunngasumut, aningaasaliissutit 2009-mi  4.242.000 kr.-nik
ikilineqassasut.

Aningaasagarnermut Ataatsimiititaliap ogaaseqaatai

Aningaasagarnermut Ataatsimiititaliap oqaaseqaatai

Naalakkersuisoqarfiit nutaat marluk 2009-mi junimi qinersisoqarnerata kingorna
pilersinneqartut aningaasalersorneqarnissaat siunertaralugu aningaasanik nuussinissaq suliami
matumani Naalakkersuisut qinnutigaat.

Aningaasaliissuteqarnissamik pisariagartitsineq qinnuteqaammi ima allaaserineqarpoq:

”Nunamut namminermut, Pinngortitamut Avatangiisinullu Naalakkersuisoqarfiup
pilersinneqarnissaanut 2009-mi 2.262.000 kr.-nik aningaasartuuteqartoqassasoq
missingersuusiortoqarpoq. 1. juli 2009 aallarnerfigalugu naalakkersuisoqarfimmi pisortamut,
naalakkersuisumut allatsimut, immikkoortortaqarfimmi pisortamut kiisalu allattoqarfimmi
pisortamut 1.025.000 kr.-nit aningaasarsiassanngorlugit agguarneqarput. Aningaasartuutissatut
sinneruttut 1.237.000 kr.-usut atorneqassapput suliat qarasaasianut toqqorterneqartalernissaannut,
atorfininnermi/soraarnermi pequtit assartorneqarnerinut, inissiigallarnernut kiisalu
kopimaskinamik pissarsinermaut.

llagqutariinnermut Peqqissutsimullu Naalakkersuisoqarfiup Isumaginninnermut
Naalakkersuisoqarfimmut — aamma  Peqqissutsimut ~ Naalakkersuisoqarfimmut — avinneqarneranut
tunngatillugu katillugit 1.980.000 kr-nik aningaasartuuteqarnerulernissamik
missingersuusiortogarpoq, taakku avinneqarput imatut, 810.000 kr.-nit Isumaginninnermut
Naalakkersuisoqarfimmut aamma 1.170.000 kr.-nit Peqqissutsimut Naalakkersuisoqarfimmut.
Naalakkersuisup allataata aningaasarsiassaanut kiisalu Naalakkersuisunut ilaasortamut biilimik
pisinermut  Isumaginninnermut  Naalakkersuisoqarfimmut  aningaasaliissutit — atorneqassapput.
Naalakkersuisoqarfimmi  pisortap aningaasarsiassaanut kiisalu naalakkersuisogarfimmi pisortap
aamma Naalakkersuisunut ilaasortap allaffissaanni aaqqissuussinermut pisattanillu pisiaqarnissamut

Peqqissutsimut Naalakkersuisoqarfimmut aningaasaliissutit atorneqassapput.”
Aningaasaqarnermut Ataatsimiititaliaq suliamut inassuteqarnermini marlunnut avippoq.

Aningaasaqarnermut Ataatsimiititaliami amerlanerussuteqartut, Inuit Atagatigiit aamma
Demokraatit inassuteqaatit akuersissutigaat.

Kontomi pingaarnermi 77.01.01.-imi, Nunamut Namminermut, Pinngortitamut
Avatangiisinullu Naalakkersuisoqarfimmut tunngasumi aningaasaliissutit
gaffannegarnissaannik inassuteqaat Aningaasaqarnermut Ataatsimiititaliami
ikinnerussuteqgartup Atassummeersup akuerisinnaanngilaa. Taamaalilluni
naalakkersuisoqarfik taaneqartoq pisariaqanngitsoq, taamaattumillu tamatumunnga

aningaasanik immikkoortitsisoqartariaqanngitsoq Atassummit ilaasortaatitaq isumaqarpogq.

Ikinnerussuteqartut oqaaseqaataannut Stumumit ilaasortaatitaq isumagataavoq.

Aningaasagarnermut Ataatsimiititaliap aalajangiinera

Naalakkersuisut inassuteqaataat Aningaasaqarnermut Ataatsimiititaliami

amerlanerussuteqartunit akuersissutigineqarput.

Aningaasaqarnermut Ataatsimiititaliaq sinnerlugu

Naaja Nathanielsen
Aningaasaqarnermut Ataatsimiititaliami siulittaasoq

